
Drafti i geverisé pér Kodin e Procedurés
Penale “rrezikon sterilizimin e SPAK"

by Sport Sport - October 1 Z Aktua

0 % S onTaREe -

pestén e Kodit té Procedurés Penale, njé lévizje qé zuri né befasi sistemin e drejtésisé dhe ndezi njé debat
t& ri mbi fatin e luftés kundér korrupsionit.

Duke folur né konferencén e organizuar nga Ministria e Drejtésisé, Iryeministri Edi Rama e promovoi
draftin si “Paketa e Garancive Procedurale”. Rama tha se dhjeté vjet pasi politika i dorézoi gjygésorit
“shpatén e ndéshkimit”, nevojitet té korrigjohen “edhe déshtime e deformime gé nuk mund té fshihen pas
rezultateve”.

“Nése deri tani, e kemi forcuar kryesisht krahun e peshores ku réndon fugia e shtetit ndaj njeriut, né kété
paketé i japim peshén gé& meriton, krahut ku géndron fugia e 1€ drejtés s& njeriut pérballé shtetit,” deklaroi
Rama, duke shtuar se né Shqipéri “peshorja e drejtésisé anon shumé dukshém nga pesha represive e
shtetit”.

Qeveria e paragiti nismén si njé produkt té hartuar nga 19 akademiké dhe magjistraté nga ltalia, Franca
dhe Holanda, né bashképunim me Késhillin e Evropés. Por drafti i kapi né befasi prokurorét dhe gjygtarét
shgiptaré.

“Gjithgka éshté bére sekrete, ndaj dhe sot nuk isha né até takim. Sepse u kérkova njé kopje dhe nuk ma
nisén,” tha pér BIRN Engert P&llumbi, gjyqgtar i Gjykatés sé Posagme té Apelit.

Njé prokuror i Prokurorisé sé€ Posacme i tha gjithashtu BIRN né kushiet e anonimatit se magjistraiét e
SPAK nuk kishin pasur akses né draft pérpara se mérkurés. Duke theksuar se i duhej ende kohé pér tu
njohur me té gjitha propozimet, ai e cilésoi paketén si “njé pérpjekje pér té sterilizuar institucionin”.

Edhe mé i ashpér ishte njé ish-prokuror me pérvojé té gjaté, i cili e quajti draftin “masakér” me gabime té
rénda, detajet e té cilit mbeteshin té pagarta.

“Duket ose si porosi nga avokaté, ose si porosi e hallexhinjve gé presin té pérballen me dyert e drejtésisg
tha ai pér BIRN, duke shtuar se ndryshimet “nuk kané shqgetésimin e shumicés dérrmuese dhe nuk zgjidhin
problemet e njerézve normalé”.

Njé analizé e projektligjit dhe e relacionit tregon se nisma kodifikon disa garanci té Gjykatés Evropiane pér
té Drejtat e Njeriut, direktivave t& BE-sé dhe Gjykatés Kushtetuese pér paraburgimin dhe baraziné e arméve.
Megjithaté, drafti fut filtra gé véshtirésojné kégyrjen e celularéve, shkurtojné pérgjimet, detyrojné njoftimin
e funksicnaréve publike pesé dité para masave té sigurimit, kufizojné gjyqtarét paraprake dhe vendosin
autorizim paraprak gjyqésor mbi raportimin mediatik.

Pérfagésues té opozités e kundérshtuan draftin dhe akuzuan Ramén se po pérdorte Késhillin e Evropés si

mburojé per té bllokuar hetimet e SPAK-ut.

“Deri tani Edi Rama ka béré ligje me porosi pér té tjerét. Sot, po gep njé ligj sipas masés sé vet,” deklaroi
kreu i grupit parlamentar té PD, Gazmend Bardhi.

Ndryshimet pér paraburgimin

Gjate prezantimit té projekiligjit, kryeministri Edi Rama iu referua raportit SPACE te Késhillit te Evropés,
sipas té cilit 62% e té burgosurve né Shqgipéri jané té paraburgosur, kundrejt mesatares evropiane prej 26%
dhe Rusisé me 30%.

“Né vitin 2026 duhet té nisim t'i japim fund edhe kulturés sé paraburgimit si pérgjigje automatike; t& hetimit
pa afat, si ushtrim force arbitrare mbi individin,” deklaroi kryeministri, sipas sé cilit “njé drejtési gé thoté:
‘mé miré njé fajtor jashté sesa njé i pafajshém brenda’, nuk éshté mé e dobét, po mé e forté".

Mbé&shtetur né raportet e Keshillit t& Evropés dhe njé vendim t& Gjykatés Kushtetuese, projekiligji vendos
detyrimin gé masat shirénguese jepen si rregull vetém pér vepra me dénim maksimal mbi 3 vjet burgim,
ndérsa “arresti né burg” ndalohet kur maksimumi i dénimit &shté nén 5 vjet ose kur parashikohet dénim

deri né 3 vjet.

Neni 228 kérkon “prova konkrete dhe té verifikueshme” dhe ndalon pérdorimin e heshijes si prové
rrezikshmeérie pér caktimin e masés sé sigurisé. Ndryshimet po ashtu parashikojné pavlefshméri dhe
pérgjegjési disiplinore pér gjyqtarin gé nuk bén arsyetim té pavarur nga kérkesa e prokurorit. Paketa krijon
gjithashtu “hetimet e mbrojtjes”, ku avokati mbledh prova me vleré té barabarté me prokurorin, bén té
detyrueshém regjistrimin audioviziv té pyetjeve.

Opozita e quajti kété shqetésim hipokrizi, duke kujtuar se geveria qé nga viti 2013 pérdori burgun pér ¢do
problem social, pérfshiré aksionet pér energjiné ku u arrestuan mbi njé mijé veté. “Edi Rama u kujtua se
kishte shkaktuar kété problem né shkurt 2025, pas arrestimit té Erion Veliajt," u shpreh Bardhi.

Ndérkohé, neni 105 i dispozitave kalimtare detyron gjykatat té verifikojné kryesisht brenda 60 ditéve nga
hyrja né fugi e ligjit té gjitha masat e sigurimit aktive, dhe brenda 3 ditéve “arrestin né burg” kur kjo nuk
lejohet mé sipas ligjit té ri.

Zyrtarét e dyshuar pér korrupsion

Hetimet e SPAK-ut dhe Byrosé Kombétare té Hetimit, BKH, preken drejtpérdrejt nga kreu i paré i draftit, ku
parashikohen veprimet qé ndérmerren pas sekuestrimit té pajisjeve elektronike, i bazuar sipas referencave
né vendimin e vitit 2025 té Kushtetueses mbi mbrojtjen e korrespondencés.

“Paolicia dhe prokuroria mund ta sekuestrojné pajisjen, nuk diskutohet, por pér ta hapur, kopjuar ose
pérpunuar pérmbajtjen e telefonit duhet autorizim paraprak i gjykatés,” tha Rama.

Projektligji ndérton njé proceduré té& detajuar dhe komplekse qé ngushton hetimin digjital. Sipas
parashikimeve né draft, edhe né flagrancé apo urgjencé, policia dhe prokurori mundet vetém ta
sekuestrojné celularin pa té drejté ta aksesojné pa vendim gjykate. Nga kjo mbrojtje e korrespondencés
pérjashtohen rastet e dyshimeve pér terrorizém, krimeve kundér jetés, krimeve seksuale, rrémbimit dhe
trafigeve, por jo t€ akuzuarit pér korrupsionin.

Sipas draftit, gjykata cakton paraprakisht kategorité e té dhénave, aplikacionin elektronik ku do té kérkohet,
periudhén kohore dhe fjalét kyce gé do i€ kérkohen. Nése gjate kéqgyrjes dalin i€ dhéna pértej kétyre fjaléve
kyge apo kufizimeve né urdhrin e gjykatés, prokurori detyrohet té kérkojé autorizim té ri, ndérsa né fund
zhvillohet njé kontroll i dyté gjygésor me palét dhe ¢do prové né tejkalim té autorizimit shpallet e
papérdorshme.

Neé fjalimin e tij, Rama garantoi se “pér korrupsionin, krimin e organizuar, terrorizmin, trafiget, krimet me
armeé ose dhuné té réndé dhe géshijet e Gjykatés sé Posagme, ruhen regjime té posagme”. Por teksti i
projektligjit tregon se né tri dispozita kyge, nga lehtésimet pérjashtohet vetém krimi i organizuar, duke léné
jashté pérjashtimit korrupsionin.

Ndérkohé edhe masat e sigurisé ndaj zyrtaréve té larté, pérfshi ato té pezullimit nga detyra nuk mund té
merren, pa e njoftuar personin & pakién 5 dité pérpara me akuzén dhe pa e marré ne pyetje.

Pér hetime me afat té pércaktuar, nenet 65 dhe 66 té draftit i japin té drejté té dyshuarit t'i kérkojé gjyqtarit
“retrodatimin”®, pra caktimin e njé date t& méparshme kur duhej regjistruar si i dyshuar, ¢ka sjell llogaritjen
prapavepruese té afateve té hetimit dhe papérdorshmeériné e provave té marra para regjistrimit.

Gjithashtu drafti parashikon se nése gjykata nuk vendos brenda 48 oréve mbi kérkesén e té dyshuarit pér
akses né akte, provat i jepen automatikisht atij duke caktuar pérgjegjési disiplinore pér prokurorin.

Drafti po ashtu parashikon kufizime pér median. Neni 10 ndalon publikimin e vendimeve pér masat e
sigurimit, té pérgjimeve té pacituara né vendim, t& pamjeve t& personave né pranga dhe té akteve hetimore
deri né fillimin e gjykimit t& themelit, pérjashton ankimin te Komisioneri pér Informimin pér kéto akie. N&
pikén 14 kérkon autorizim paraprak gjygésor edhe pér dokumentet qé gazetarét i kané tashmé né doré. “Né
rastin e té tretéve dhe vecanérisht gazetaréve, mediave, gé zotérojné tashmeé té dhéna gé bien né regjimin e
kétij neni, ata mund t'i kérkojné gjykatés kompetente t€ shkallés sé paré autorizimin pér publikimin e té
dhénave... Né ¢do rast, publikimi nuk mund té kryhet pa autorizimin gjygésor”, thuhet né draft.



Njé ish-prokuror i tha BIRN se parashikimet pér masa disiplinore dhe kérkesat e rritura ndaj prokuroréve
dukej garté qé synonin ndér t& tjera t& trembnin dhe pengonin pérpjekjet pér t& hetuar korrupsionin. /BIRN

